
Тақриз

ба автореферати диссертатсияи Собирова Уғулбӣ Садулоевна дар мавзуи 
«Нақш ва мавқеи омонимҳо дар забонҳои гуногунсохт (дар асоси 
фарҳангҳои тафсирӣ ва луғатҳои дузабонаи англисӣ-тоҷикӣ, тоҷикӣ- 
англисӣ)» барои дарёфти дараҷаи илмии номзади илми филология аз рӯи 
ихтисоси 10.02.20 - Забоншиносии муқоисавй-таърихй, қиёсӣ ва 
муқоисавӣ.

Дар таҳқиқоти Собирова Уғулбӣ Садулоевна, ки ба омӯзиши 
омонимия ва инъикоси онҳо дар фарҳангҳои тафсирӣ ва луғатхои 
дузабонаи англисӣ-тоҷикй, тоҷикй-англисӣ бахшида шудааст, 
омонимҳои пурра ва нопурра (омофонҳо, омографҳо, омоформаҳо), 
омонимҳои лексикй, грамматикй, лексикй-грамматикӣ ва омонимҳои 
байнизабонй баррасй гардидаанд.

Муҳаққиқ омонимияро дар забонҳои муқоисашаванда мавриди 
таҳқиқ қарор дода, фикру ақидаҳои олимони ватаниву хориҷиро оиди ин 
падида омӯхта, ақидаи хешро иброз намудааст. Перомуни масъалаи 
омонимия дар забоншиносии тоҷик таҳқиқоти яклухт ва бунёдӣ 
гузаронида нашудааст. Муҳаққиқон, асосан, ба ягон ҷиҳати ин мавзуъ рӯ 
оварда, назари худро дар доираи мақолаҳои илмй иброз кардаанд. Бо 
назардошти ин, дар доираи ин рисоланавис тасмим гирифтааст, ки 
омилҳои асосии пайдоиш ва ташаккули калимаҳои омонимӣ дар 
забонҳои англисй ва тоҷикй, таносуби омонимҳо ва полисемия дар 
забонҳои муқоисашаванда, омилҳои пайдоиши омонимҳои байнизабонӣ 
муфассал таҳқиқ намояд.

Кори диссертатсионие, ки аз ҷониби Собирова Уғулбӣ Садулоевна 

анҷом шудааст, барои забоншиносии тоҷик хеле муҳим ва саривактист. 

Муаллиф ба ҳайси муҳаққиқ хуб дарк намудааст, ки падидаи омонимия 
ва инъикоси он дар фарҳангҳои тафсирии англисӣ ва тоҷикӣ, луғатҳои 
дузабонаи англисй-тоҷикй, тоҷикй-англисй ҳам умумият ва ҳам фарқият 
доранд.



Маводи асосии диссертатсияро луғатҳои тафсирии забони англисӣ 

ва тоҷикӣ, луғатҳои дузабонаи англисӣ-тоҷикӣ ва тоҷикӣ-англисӣ, 

луғатномаҳои интернетӣ, ки аз сомонаҳои интернет гирифта шудаанд, 

луғатҳои омонимии интернетӣ ва луғати омонимии точикӣ ташкил 

додааст.
Дар бахши тавсифи умумии диссертатсия ҳамаи талаботҳои вобаста 

ба таҳияи фишурдаи рисола аз қабили муҳиммияти мавзуъ, дарачаи 
омӯзиши мавзуъ, мақсад ва вазифаҳои таҳқиқ, навоварии таҳқиқот, 
аҳаммияти назариявӣ ва амалии рисола ва дигар бахшҳои сохторӣ дарҷ 
гардидааст. Муҳаққиқ доир ба ҳар яке аз бандҳо маълумот дода, равиши 
илмии пажӯҳиши худро ба таври мухтасар асоснок кардааст.

Диссертатсияи мазкур аз муқаддима, ду боб, хулоса ва адабиёти 

истифодашуда ва замимаҳо иборат аст.

Боби якуми рисола, «Масъалаҳои назариявии омонимҳои забонҳои 
англисӣ ва тоҷикӣ» ном дошта, аз панҷ фасл иборат аст. Дар боби мазкур 
оид ба муайян кардани мафҳуми омонимия дар забонҳои англисӣ ва 
тоҷикй, омилҳои асосии пайдоиш ва ташаккули калимаҳои омонимӣ дар 
забонҳои муқоисашаванда, таҳлили этимологии онҳо ва омилҳои 
пайдоиши омонимҳои байнизабонӣ маълумот дода шудааст, Муаллиф 

дар ин фасл масъалаҳои назариявии омонимияро ба таври мухтасар зикр 

намуда қайд кардааст, ки бори аввал Арасту омонимҳоро ҳамчун 
«предмете, ки номи умумӣ доранд, вале маъноҳои гуногунро доро 
ҳастанд, ифода карда буд. Арасту кӯшиш кард, ки ба «номҳои якхелаи 
чизҳои гуногун» диққат диҳад. Дар забоншиносии тоҷик низ доир ба 
моҳият ва нақши омонимҳо дар рушду нумуи таркиби луғавии забони 
тоҷикӣ фикру андешаҳои гуногун чой доранд.

Боби дуюми рисола «Инъикоси омонимия дар осори луғатнигорӣ 
дар забонҳои гуногунсохт (дар асоси фарҳангҳои тафсирӣ ва дузабонаи 
англисӣ-точикӣ, тоҷикӣ-англисӣ)» унвон дошта, аз панҷ фасл таркиб 
ёфтааст. Мусаллам аст, ки инъикоси омонимҳои лексикӣ, грамматикӣ ва



лексикӣ-грамматикӣ дар луғатҳои англисӣ-тоҷикӣ, омофонҳо, омо- 
графҳо, омоформаҳо, ки яке аз намудҳои омонимҳои нопурра ба шумор 
меравад, роҳу усулҳои инъикоси омонимия дар фарҳангҳои тафсирии 
забонҳои англисӣ ва тоҷикй инъикос мегардад.

Дар қисмати хулоса муҳаққиқ андешаҳои худро ҷамъбаст намуда 

зикр намудааст, ки падидаи омонимия бо хусусиятҳои фарқкунанда ва 

монандӣ дар асоси мисолҳои забонҳои англисӣ ва тоҷикӣ мавриди 

таҳқиқ қарор гирифта, навгониҳои назаррасеро дар забоншиносии 

тоҷикӣ ба вуҷуд овардаанд.

Автореферати диссертатсияи Собирова Уғулбй Собировна дар 
асоси стандартҳои мавҷудаи илмй ва талаботҳои КОА назди Президенти 
Ҷумҳурии Тоҷикистон таълиф гардидааст. Фишурдаи мазкур бо забони 

фасеҳу равон таҳия шуда, дар маҷмуъ натиҷаи пажӯҳиши муаллифро 

инъикос мекунад. Аз мутолиаи он бармеояд, ки муҳаққиқ дар баробари 
эҳтиром гузоштан ба андешаи олимон бо овардани санадҳои муътамад 
ба саҳифаҳои асарҳои илмӣ ишораҳо кардааст.

Дар автореферати Собирова Уғулбй баъзе ғалатҳо роҳ ёфтаанд, ки 
қайд намудани онҳо зарур мебошад:

1. Дар зербоби сеюми боби якум, ки, “Таҳлили этимологии омонимҳо 
дар забони англисй” ном гирифтааст, назария нисбат ба амалия 
зиёд аст.

2. Дар рақамгузории адабиётҳо аз рӯи алфавит нофаҳмиҳо рӯй 
додаанд, ки ислоҳпазир мебошанд.

3. Дар диссертатсия баъзе ғалатҳои техникӣ ба назар мерасанд,

Хулоса, тадқиқоте, ки Собирова Уғулбӣ анҷом додааст, ҳам аз 
нигоҳи назариявй ва ҳам аз лиҳози амалй дар забоншиносии тоҷик 
пажуҳиши нав мебошад.

Дар асоси баррасиҳои боло метавон ба натиҷа расид, ки кори 

таҳқиқотии Собирова Уғулбй Садулоевна бо номи «Нақш ва мавқеи 



омонимҳо дар забонҳои гуногунсохт (дар асоси фарҳангҳои тафсирӣ ва 
луғатҳои дузабонаи англисӣ-тоҷикӣ, тоҷикӣ-англисӣ)» пажуҳиши ба 
анҷомрасида мебошад. Автореферати он муҳтавои асосии диссертат- 
сияро инъикос мекунад. Таълифоти муаллифи рисола ба талаботи КОА 
назди Президенти Ҷумҳурии Тоҷикистон пурра ҷавобгӯй буда, фарогири 
мавзуи диссетатсия мебошанд.

Муаллифи диссертатсия - Собирова Уғулбӣ Садулоевна, бо ҳимояи 
тадқиқоти мазкур барои дарёфти дараҷаи илмии номзади илмҳои 

филологӣ аз рӯйи ихтисоси 10.02.20 - Забоншиносии муқоисавӣ- 

таърихӣ, қиёсӣ ва муқоисавӣ арзанда мебошад.

